
ABSTRAK 

 

Kemarahan adalah emosi biasa yang ada dalam diri seseorang. Perasaan marah itu sangat bagus 

untuk mengelakkan kita daripada dipijak dan menghadapi tekanan kehidupan seharian. Namun 

begitu, setiap individu akan bertindak balas terhadap perasaan marah yang berbeza dalam 

situasi yang sama. Sebagai contoh, seseorang mungkin berasa sangat marah sehingga sukar 

untuk menangani sesuatu situasi, manakala yang lain mungkin dapat mengendalikan perasaan 

marah dengan baik. Pemodelan topik ialah teknik yang sering digunakan untuk mengenal pasti 

topik atau tema sesuatu dokumen. Projek ini akan menganalisis masalah kemarahan yang 

melampau dengan menggunakan teknik pemodelan topik. Kajian ini bertujuan untuk mengenal 

pasti topik yang biasa dikaitkan dengan kemarahan melampau dan melakukan kategori bagi 

setiap topik yang dikeluarkan. Kesedaran tentang faktor faktor yang mencetuskan kemarahan 

boleh membantu seseorang memahami dirinya dengan lebih baik, membangunkan kesedaran 

diri dan mengurus emosi dengan lebih baik. Seseorang yang boleh mengelakkan konflik atau 

situasi yang boleh mencetuskan emosi ke arah negatif. Dengan mengetahui faktor-faktor yang 

membawa kepada masalah kemarahan yang melampau, seseorang boleh membina hubungan 

yang lebih baik dan meningkatkan kesejahteraan mental dan fizikal. 

Kata kunci: kemarahan, teknik pemodelan topik, faktor kemarahan 

 

PENGENALAN 

 

Kesihatan mental telah wujud sejak zaman dahulu lagi, namun pada zaman moden ini telah 

berlaku banyak pendedahan, yang menyebabkan ramai tertumpu kepada perkara ini. Gaya 

hidup yang semakin berubah dengan peredaran zaman juga merupakan salah satu faktor yang 

membawa kepada masalah kesihatan mental. Apabila berbicarakan tentang emosi, ia 

merupakan punca utama dalam kesihatan mental. Emosi, satu subjektif yang melibatkan 

perasaan tertentu dalam apa jua keadaan. Ia melingkupi tindak balas mental dan fizikal 

terhadap sesuatu situasi atau peristiwa tertentu. Komponen utama emosi adalah tindakan dan 

perilaku di mana emosi sering kali mengarah kepada tindakan atau perilaku tertentu seperti 

rasa takut yang menarik picu respons lawan atau lari, rasa gembira yang memberi motivasi 

positif, rasa marah yang mengundang kepada jeritan atau tengkingan, rasa sedih yang 

membawa kepada kesihatan mental. Kesihatan mental mengandungi masalah tertekan, 

kesedihan yang berpanjangan dan perubahan emosi secara kerap, kehilangan minat dalam 

perkara yang disukai dalam tempoh masa yang lama. 

 

Bagaimana terbitnya masalah ini? Masalah kesihatan mental terdiri daripada pelbagai 

faktor, dan salah satunya adalah masalah kemarahan melampau. Masalah kemarahan 

melampau atau dikenali sebagai ‘anger issues’ adalah satu masalah di mana seseorang itu 

hilang pertimbangan dalam mengawal emosi marah, yang boleh menjadi penyebab kepada 

depresi dan masalah mental yang lain. Badan seseorang individu tersebut akan berubah 

kepada peningkatan denyut jantung, tekanan darah serta tingkatan adrenalin apabila berasa 

marah yang tak terkata. Emosi negatif yang terbit daripada masalah kemarahan ini adalah 

seseorang itu berada dalam keadaan sedih, takut, rasa dikhianati, dan lain - lain lagi. 

Kemarahan yang melampau mempunyai impak yang signifikan dari pelbagai masalah 

kesihatan mental seperti depresi, tekanan, bipolar atau PTSD. Faktor - faktor yang 

mempengaruhi masalah kemarahan dalam simptom kesihatan mental dapat dikenal-pasti 

dalam diri seseorang individu. 

 

Terdapat banyak kajian yang telah dijalankan oleh penyelidik yang terdahulu 

berkaitan dengan emosi tapi masih kurang kajian dijalankan berkaitan dengan isu-isu yang 

berkaitan dengan emosi terutamanya emosi marah. Oleh itu, projek ini akan menganalisis 

topik-topik yang berkaitan simptom kemarahan melampau untuk mengesan simptom ini 

daripada awal. Emosi marah yang mempunyai banyak faktor akan dikenal pasti dalam teks 

menggunakan kaedah pemodelan topik. Di dalam dataset emosi yang sedia ada, emosi marah 

dan penerangannya akan dikeluarkan dan daripada situ, analisis akan dilakukan daripada 

penerangan yang diberikan. 

 

Untuk mengatasi masalah seperti yang telah dibincangkan, projek ini akan 

menghasilkan satu model pengesan kategori yang menyebabkan kemarahan yang 

membolehkan para pengguna untuk membantu mengenalpasti simptom-simptom marah. 

Model pengesan penyebab kemarahan akan menganalisis dan mengekstrak simptom-simptom 

kemarahan daripada set data yang berkaitan dengan kesihatan mental. Model ini diadakan 

bertujuan untuk mengenal pasti simptom yang berkaitan dengan marah dan memberikan 

maklumat berkaitan penyebab kemarahan. Selain itu, projek ini akan menambah baik dalam 

membahagikan kategori penyebab kemarahan yang akan digunakan dalam model. Dengan 

adanya model yang dapat menganalisis dan mengekstrak simptom-simptom kemarahan dan 

kategori penyebab kemarahan, individu boleh menambah maklumat dan pengetahuan mereka 

berkenaan dengan simptom-simptom kemarahan melampau yang membawa kepada masalah 

kesihatan mental. 

 

 Usulan yang dilakukan adalah untuk mengenal pasti faktor yang berkaitan emosi 

marah dalam teks dengan menggunakan teknik pemodelan topik. Dengan menggunakan 

teknik pemodelan topik seperti Latent Dirichlet Allocation (LDA) dan juga BERTopic, topik-

topik yang berkaitan dengan emosi marah dapat dikenal pasti dari kumpulan teks yang 

dianalisis. Ini membolehkan penyelidik untuk memahami aspek-aspek tertentu yang 

mempengaruhi kemarahan. Pembangunan aplikasi sistem pengesan kategori emosi marah 

untuk membantu pengguna memahami isu marah melampau juga dilakukan. 

 

METODOLOGI KAJIAN 

 

Metodologi yang digunakan dalam pembangunan projek ini ialah CRISP-DM (Cross-

Industry Standard Process for Data Mining) , satu metodologi yang biasa digunakan dalam 

analisis data dan data mining. Metodologi ini adalah amat sesuai dengan projek ini yang 

memerlukan pendekatan pembangunan sistem BERTopic yang lebih fleksibel dan 

berorientasikan kepada pengguna. Dengan menggunakan metodologi CRISP-DM untuk 

projek ini, produk akhir yang berkualiti boleh dihasilkan.  

 

Fasa pemahaman bisnes 

Fasa ini mengenal pasti tujuan analisis ini dilakukan, untuk mengesan masalah kemarahan 

dalam diri seseorang individu. Fasa ini juga dijalankan untuk memastikan kategori penyebab 

kemarahan yang dibangunkan mencapai objektif yang telah ditetapkan.  

 

Fasa pemahaman data 

Fasa pemahaman data adalah fasa mengenal pasti sumber data yang digunakan. Sorotan 

susastera juga dijalankan ke arah kemarahan melampau untuk meningkatkan pemahaman 

mengenai faktor-faktor kemarahan. 

 
Rajah 1 Dataset  

 

Dataset yang digunakan mempunyai 7514 data emosi. Di dalam dataset tersebut, terdapat 

beberapa emosi iaitu joy (gembira), fear (takut), anger (marah), sadness (sedih), disgust (jijik) 

dan shame (malu). Dataset yang sedia ada mempunyai pelbagai penerangan dan juga emosi 

yang dikategorikan mengikut penerangan individu. Jadi, daripada dataset ini akan mengesan 

penerangan yang membabitkan emosi marah dan analisis kemarahan yang melampau dalam 

isu kesihatan mental menggunakan pemodelan topik. 

Fasa pra-pemprosesan data 

Fasa ini melakukan pembersihan data dan melakukan transformasi data untuk mendapatkan 

data yang bersih.  

 
Rajah 2 Pengeluaran pra-pemprosesan data 

 

Pra-pemprosesan yang dilakukan adalah seperti berikut:  

 

i) Penyingkiran kata henti - menyingkirkan kata-kata umum yang tidak bermakna 

dan juga penambahan kata-kata umum untuk memastikan data lebih bersih.  

ii) Tokenisasi - memecahkan teks ke dalam kata-kata individu. 

iii) Tukar kepada huruf kecil - menyeragamkan teks supaya huruf besar dan huruf 

kecil dianggap sama dalam analisis teks untuk mengurangkan bunyi di dalam data.  

iv) Lematisasi - mengurangkan kata-kata ke bentuk dasar dan mengurangkan variasi 

perkataan yang sama.  

 

Kajian ini akan menggunakan proses pra-pemprosesan yang sama bagi kedua-dua algoritma 

pemodelan topik LDA dan juga BERTopic. Hal ini untuk memastikan pengeluaran untuk 

LDA dan juga BERTopic menggunakan data bersih yang sama dan seragam kerana untuk 

mendapatkan ketekalan dalam keputusan yang dihasilkan oleh kedua-dua model. 

 

Fasa pemodelan 

Fasa ini adalah yang paling lama kerana ia melibatkan semua kerja berat seperti 

pengaturcaraan pemodelan topik dan sebagainya. Dalam fasa ini, semua keperluan yang 

dikumpulkan dalam fasa analisis dibangunkan dan diusahakan. Keperluan ini pula akan 

digabungkan untuk mencapai target kategori penyebab dalam kemarahan. Melalui fasa ini 

juga, kelemahan kategori itu dapat ditentukan selepas pelaksanaan berjaya dilakukan.  

Rajah 3 Program aturcara pembahagian topik kategori dalam LDA 

 

 
Rajah 4 Program aturcara Peta Jarak Intertopik melalui Scaling Berbilang Dimensi 

 

Untuk pembangunan algoritma LDA, kategori utama adalah persahabatan, perhubungan, 

keluarga, kerja. Namun, kategori persahabatan adalah terlalu umum, jadi kategori 

persahabatan pecah menjadi subkategori selanjutnya seperti konflik, pengkhianatan dan 

pergaduhan. Fungsi ini berulang melalui setiap topik, mengekstrak perkataan teratas dan 

memadankannya dengan kata kunci dalam kategori dan subkategori yang ditentukan. Rajah 4 

menunjukkan algoritma peta jarak intertopik ini memetakan topik-topik ke dalam ruang dua 

dimensi berdasarkan jarak atau kesamaan mereka, sehingga memudahkan untuk melihat 

bagaimana topik-topik tersebut terkait satu sama lain. 

Rajah 5 Program aturcara pembahagian topik kategori dalam  BERTopic 

 

 
Rajah 6 Program aturcara Peta Jarak Intertopik 

 

Sama seperti LDA, BERTopic juga akan mengeluarkan kategori yang terlibat untuk setiap 

topik. Dalam BERTopic, peta jarak intertopik adalah visualisasi yang menunjukkan hubungan 

antara topik-topik yang dihasilkan oleh model. 

 

Fasa penilaian 

Fasa penilaian merupakan salah satu fasa yang memfokuskan kepada penilaian model 

teknikal, dimana model yang lebih sesuai dengan projek yang dilakukan. Di dalam projek ini 

membangunkan dua pemodelan topik iaitu LDA dan juga BERTopic. Jadi di fasa ini adalah 

untuk mengenal pasti model manakah yang memenuhi kriteria untuk projek.  

 

 
Rajah 7 Pengeluaran topik dan kategori topik LDA 

Rajah 8 Visualisasi Peta Jarak Intertopik melalui Scaling Berbilang Dimensi sembilan topik 

 

Topik #1 mempunyai perkataan atas seperti team, match dan juga football. Topik #1 juga 

berada dalam kategori lain-lain iaitu ianya mungkin tiada kaitan dengan senarai kategori yang 

ada. Dalam Topik #3 mempunyai perkataan atas seperti angry, mother, home namun berada 

dalam kategori persahabatan dan bukannya kategori keluarga walaupun perkataan atas topik 

tersebut berkenaan dengan kekeluargaan. Variasi dalam had limit topik ini boleh 

mempengaruhi model pengeluaran dan juga visualisasi. Titik-titik tersebut mempunyai salah 

satu kiraan MDS Dimension 1 atau 2 yang hampir sama membuatkan titik-titik tersebut 

seiringan dengan titik yang lain. 

 

 

 
Rajah 9 Pengeluaran topik dan kata atas topik bagi BERTopic 

 

Setiap topik dicirikan oleh satu set perkataan yang mewakili dokumen yang ada. Jika dilihat 

pengeluaran kepada Topik 2 di index 3, ([teacher, exam, class, mark, school, ... ], kategori 

kemarahan untuk Topik 1 adalah disebabkan oleh kerja. Namun, apabila dilihatkan kepada 

kategori yang disenaraikan kepada semua Topik 2, terdapat kategori keluarga, kerja dan juga 

lain-lain, sama seperti pengeluaran tiada had diatas. Faktor keduanya adalah liputan kata 

kunci yang terhad. Pendekatan pengkategorian berasaskan kata kunci mungkin tidak 

merangkumi semua kemungkinan variasi atau nuansa punca kemarahan yang terdapat dalam 

huraian, yang membawa kepada pengkategorian yang tidak konsisten. 

 

 
Rajah 10 Visualisasi Peta Jarak Intertopik 

 

Rajah 10 menunjukkan buih Topik 2 dan Topik 3 berjauhan antara satu sama lain. Ini 

menunjukkan kedua-dua topik mempunyai perbezaan perkataan yang ketara. Pengeluaran 

perkataan untuk Topik 2 adalah teacher, exam, class, school dan juga mark manakala untuk 

Topik 3 adalah stolen, stole, thief, trouser dan juga money. Topik 0, Topik 2, Topik 4 dan juga 

Topik 6 berdekatan antara satu sama lain tetapi berjauhan dengan Topik 1 dan juga Topik 3. 

Topik 5 dan juga Topik 7 juga berjauhan dengan semua topik memandangkan saiz buih bagi 

Topik 5 dan juga Topik 7 kecil berbanding dengan semua topik.  

 

LDA menghasilkan topik dengan perkataan atas yang kadang-kadang bertindan antara topik 

yang berbeza, yang boleh mengurangkan kejelasan beberapa topik, manakal BERTopic 

menghasilkan perkataan atas yang lebih unik untuk setiap topik, mengurangkan risiko 

perkataan bertindan dan meningkatkan keseragaman. 

 

Fasa implementasi / pengujian 

Fasa pengujian merupakan salah satu fasa yang penting dalam pembangunan sistem 

BERTopic. Hal ini kerana pengujian dijalankan untuk mencari kecacatan, ralat dan kelemahan 

dalam sistem ini. Apabila ralat dapat dikenalpasti, pembaikan dan pembetulan dapat 

dilakukan untuk memastikan kategori penyebab kemarahan yang lancar dan memastikan 

pengalaman yang terbaik bagi pengguna. Sistem beroperasi daripada pembangunan algoritma 

di Visual Studio Code, lalu diinteprasi ke Streamlit menggunakan GitHub.  

Rajah 11 Pembangunan algoritma sistem BERTopic di Visual Studio Code 

 

Untuk membangunkan sistem BERTopic, pembangunan algoritma dilakukan melalui Visual 

Studio Code. Rajah 11 menunjukkan pembangunan algoritma dilakukan menggunakan 

Streamlit untuk antara muka. Pembangunan algoritma untuk menentukan perkataan atas, 

topik, kategori adalah hampir sama dengan pembangunan algoritma di Google Colab. 

Streamlit IU menyediakan kawasan teks untuk pengguna memasukkan sampel data yang 

diberikan. Selepas data dimasukkan, ia akan memproses teks dan menentukan kategori topik 

menggunakan model BERTopic. Keputusan , termasuk data dengan topik dan kategori, 

visualisasi data serta maklumat topik akan dipaparkan dalam aplikasi.  

 

 
Rajah 12 Implementasi algoritma sistem BERTopic di GitHub 

 

Rajah 12 menunjukkan laman web repositori di GitHub, di mana pembangunan algoritma di 

Visual Studio Code akan diimplementasikan di sini. Fail requirements.txt adalah fail yang 

mengandungi perpustakaan dan fungsi yang digunakan. Fail ini penting untuk memastikan 

algoritma tidak mempunyai sebarang ralat.  

Rajah 13 Sistem beroperasi Streamlit 

 

Melalui GitHub, sistem BERTopic akan dicipta menggunakan laman web Streamlit. Streamlit 

akan memanggil repositori daripada GitHub untuk mencipta sistem BERTopic.  

 

KEPUTUSAN DAN PERBINCANGAN 

 

Analisis Simptom Kemarahan Melampau Dalam Isu Kesihatan Mental Menggunakan Teknik 

Pemodelan Topik telah berjaya dibangunkan dan semua dokumentasinya telah dilengkapkan. 

Semasa proses pembangunan, sistem kategori penyebab kemarahan dibangunkan 

menggunakan Streamlit dengan bahasa pengaturcaraannya yang dipanggil Visual Studio 

Code. Sistem ini akan dipanggil melalui laman web utama Anger Analyzer.  

  

  
Rajah 1 Antara Muka Deskripsi 

 

Apabila memasuki laman web Anger Analyzer, pengguna akan disambut dengan skrin utama 

dimana terdapat deskripsi mengenai teknik BERTopic dan juga kemarahan. 

Rajah 2 Antara Muka Pemilihan Muka Surat 

 

Apabila pengguna melihat kepada bahagian bawah, terdapat arahan untuk pengguna 

menggunakan sistem. Kepada pengguna yang tidak mempunyai kemahiran dalam bidang 

seperti ini, pengguna boleh menggunakan manual pengguna untuk mengetahui cara untuk 

menggunakan sistem. Semua pengguna haruslah membaca manual pengguna dahulu sebelum 

menggunakan sistem.  

 
Rajah 3 Antara Muka Laman Manual Pengguna 

Rajah 4 Sampel data penerangan emosi marah 

 

Di dalam laman web manual pengguna, terdapat langkah-langkah yang harus diikuti sebelum 

memasuki sistem. Disebabkan sistem yang dibangunkan haruslah menggunakan dataset yang 

banyak, jadi projek ini akan menyediakan sampel data untuk pengguna ikuti. Jadi, pengguna 

boleh memuat naik data yang disediakan dan menyalin semua dataset yang diberikan untuk 

digunakan di dalam sistem. Rajah 4 menunjukkan sampel data yang diberikan.  

 
Rajah 5 Antara Muka Laman Manual Pengguna 

 

Selepas pengguna telah ‘copy’ dataset yang diberikan, pengguna boleh terus ke laman sistem 

projek ini. Langkah yang keempat adalah laman web penerangan mengenai kategori penyebab 

kemarahan untuk pengguna lebih memahami berkenaan kategori yang dilakukan. 

Rajah 6 Antara Muka Laman Web Penerangan Kategori Penyebab Kemarahan 

 

Rajah 6 menunjukkan penerangan yang dilakukan dalam muka surat kategori penyebab 

kemarahan. Penerangan ini dilakukan adalah untuk memberikan penjelasan yang lebih 

mendalam terhadap pengguna tentang faktor-faktor kemarahan melampau.  

Rajah 7 Parameter BERTopic Streamlit 

 

Berdasarkan rajah di atas, terdapat parameter yang boleh ditentukan untuk pengguna 

mengubah suai mengikut bilangan data dan analisis yang dimahukan. Jumlah topik adalah 

untuk menentukan berapa banyak topik yang akan dikenal pasti oleh model. Jumlah topik 

yang optimal dapat bervariasi tergantung pada kompleksiti data dan tujuan analisis. Pengguna 

boleh memilih jumlah topik yang dianggap paling sesuai untuk menggambarkan variasi topik 

dalam data mereka. Topik yang paling berkesan untuk projek ini adalah 9 atau 10 topik. 

Ukuran minimum topik menentukan jumlah minimum dokumen atau teks yang harus ada 

dalam suatu topik agar dianggap signifikan. Hal ini membantu dalam memfilter topik-topik 

kecil yang mungkin tidak relevan atau representatif secara statistik.  

 

Dan jumlah kata kunci atasan merupakan jumlah kata kunci teratas yang akan 

ditampilkan untuk setiap topik. Kata-kata ini mewakili kata-kata yang paling muncul dalam 

topik tersebut, membantu dalam memahami setiap topik dengan lebih baik. Kata kunci atas 

yang paling ideal adalah 10 kata kunci atau 12 kata kunci. Dengan menyesuaikan parameter-

parameter ini, pengguna dapat meningkatkan ketepatan dan relevansi model BERTopic 

terhadap data yang disediakan dalam projek ini, serta meningkatkan interpretabiliti hasil 

analisis topik yang dihasilkan. 

Rajah 8 Papan Input Data 

 

Rajah 8 menunjukkan input teks data yang dimasukkan , haruslah melebihi 100 deskripsi 

untuk menghasilkan analisa ini, jika tidak sistem tidak boleh membaca dan proses untuk 

mengeluarkan topik dan pola yang efektif. Hal ini kerana dataset yang kecil mempunyai risiko 

overfitting, di mana model tidak sesuai dengan detail-detail kecil atau anomali yang tidak 

mewakili umum dari data. Dalam analisis topik seperti yang dilakukan dengan BERTopic, 

bilangan dokumen atau teks yang mencukupi diperlukan untuk mendapatkan perwakilan 

statistik yang mencukupi bagi pelbagai topik yang terdapat dalam data. Jika jumlah teks 

terlalu kecil, topik yang terhasil mungkin kurang mewakili atau berbeza dengan ketara. 

Dengan mempunyai set data yang lebih besar, hasil analisis cenderung menjadi lebih stabil 

dan konsisten dari semasa ke semasa. Ini kerana variasi dalam data kurang mempengaruhi 

pengenalpastian dan tafsiran topik.  

 

 
Rajah 9 Pengeluaran Topik 

Cop
yri

gh
t@

FTSM 

    
    

  U
KM



PTA-FTSM-2024-A187107 

 
Rajah 10 Pengeluaran Topik Peta Jarak Intertopik 

 
Rajah 11 Pengeluaran Topik Beserta Kategori Penyebab Kemarahan 

 

Berdasarkan pengeluaran di bawah Perwakilan (Representation), di situ kita boleh 

membahagikan kategori berdasarkan perkataan atas yang dikeluarkan. Walaupun perkataan 

atas di topik mempunyai kata kunci yang boleh dikategorikan sebagai keluarga, perhubungan, 

persahabatan ataupun kerja, namun model tidak dapat menangkap dan mengeluarkan topik 

kategori tersebut sebagai others. Hal ini adalah disebabkan kepada beberapa faktor. Yang 

pertama, model yang digunakan untuk mengelaskan dokumen mungkin tidak dilatih dengan 

cukup baik atau tidak mempunyai data yang mencukupi untuk membuat perbezaan yang jelas 

antara kategori.  

 

Ini mungkin menyebabkan banyak dokumen dimasukkan ke dalam kategori lain-lain. Yang 

kedua adalah teks mungkin mempunyai konteks yang tidak jelas atau terlalu umum, 

menjadikannya sukar bagi model untuk mengelaskan topik dengan betul. Contohnya, jika teks 

tidak memberikan maklumat kontekstual yang mencukupi, model mungkin memilih kategori 

lain-lain sebagai pilihan yang selamat. 

 

Pengujian Kebolehgunaan 

Pengujian kebolehgunaan ialah satu proses yang melibatkan pengujian akhir yang 

dilaksanakan oleh wakil pengguna untuk memastikan sistem yang dibangunkan mampu 

menyediakan fungsi yang diperlukan sebelum ia dikeluarkan kepada umum. Tujuan pengujian 

kebolehgunaan adalah untuk menilai kebolehgunaan sistem, mengumpul data kuantitatif, dan 

menilai kepuasan pengguna. Kaedah untuk mengumpulkan data atau mendapatkan kepuasan 

pengguna ialah melalui soal selidik terhadap 18 orang responden. Terdapat 10 item telah 

dibangunkan yang merupakan gabungan rubrik/kajian yang dijalankan oleh pakar lain melalui 

kertas penyelidikan mereka. Ia merangkumi soalan skala 1 sampai 5.  

 

Soalan dimuat naik ke Google Form dan pautannya telah diberikan kepada pengguna. 

Sasaran responden bagi soal selidik ini dipilih berdasarkan pengguna remaja zaman sekarang 

yang berkemungkinan mempunyai masalah kemarahan. Selepas mengedarkan pautan soal 

selidik, seramai 18 orang responden telah menjawab soal selidik ini. Data yang diterima 

daripada penilaian kebolehgunaan dianalisis melalui kaedah analisis data yang bernama statistik 

deskriptif dengan menggunakan skala bagi setiap aspek. Jadual 1 menunjukkan Tafsiran Skala. 

Jadual 1 Tafsiran Skala 

Skala Tafsiran 

1.00 Sangat Tidak Setuju 

2.00 Tidak Setuju 

3.00 Neutral 

4.00 Setuju 

5.00 Sangat Setuju 

 

Jadual 2 menunjukkan skala yang diterima daripada setiap item aspek Bahagian A (Laman 

Web Anger Analyzer) dan juga Bahagian B (Sistem BERTopic). Majoriti pengguna 

memberikan skala 4 dan 5, dan ebanyakkan item mencapai skala 5.Terdapat beberapa soalan 

yang mempunyai skala 3 namun hanya dalam satu atau dua orang responden yang 

memberikan skala 3 (Neutral). 

 

Jadual 2 Majoriti Skala  

No Item 3 4 5 

1 The website is easy to navigate and use.  7 

(38.6%) 

11 

(61.6%) 

2 It is easy to upload data from the Anger Analyzer homepage to the 

BERTopic Topic Modeling interface. 

2 

(11.1%) 

10 

(55.6%) 

6 

(33.3%) 

3 The steps given to the 'BERTopic Topic Modeling' system are easy to 

understand and follow 

1 (5.6%) 9 (50%) 8 

(44.4%) 

4 The brief information on the website makes it easier for me to understand 

anger. 

 6 

(33.3%) 

12 

(66.7%) 

5 I love looking at the design of this website and am satisfied using the 

website. 

 6 

(33.3%) 

12 

(66.7%) 

6 The topics generated in the category of causes of anger made me better 

understand the factors of anger. 

1 (5.6%) 6 

(33.3%) 

11 

(11.61%

) 

7 The given parameters work well and perfectly with the topic production.  11 

(11.61%

) 

7 

(38.9%) 

8 I can analyze the causes of anger when using this system with the data 

examples provided. 

1 (5.6%) 11 

(11.61%

) 

6 

(33.3%) 

9 The production of a visual representation of the displayed data along with 

the categories works well and is in line with the specified parameters. 

 11 

(11.61%

) 

7 

(38.9%) 

10 Overall, I am satisfied with this system.  6 

(33.3%) 

12 

(66.7%) 

 

Berdasarkan jawapan responden dan analisis yang dibuat, dapat disimpulkan bahawa 

kebolehgunaan laman web Anger Analyzer dan sistem BERTopic ini adalah pada skala 

positif. Kesemua skala soalan yang diterima dianggap tinggi kerana melebihi 10 responden 

yang memberikan majoriti skala 4 dan skala 5 di setiap item. Dapat juga disimpulkan bahawa 

objektif penilaian projek ini tercapai. 

 

Cadangan Penambahbaikan 

Selepas menjalankan kajian yang menyeluruh, penambah baikan projek analisis simptom 

kemarahan melampau dan kategori penyebab kemarahan menggunakan pemodelan topik 

LDA dan BERTopic boleh dilihat dalam beberapa aspek. Yang pertama adalah berdasarkan 

pemilihan data yang berkualiti. Penggunaan data yang relevan dan berkualiti tinggi daripada 

pelbagai sumber seperti forum, media sosial, artikel dan kajian kes yang menangani 

kemarahan yang melampau adalah lebih berkesan berbanding dataset yang didapati di laman 

web. Untuk visualisasi data, penggunaan Streamlit boleh digunakan untuk membuat 

dashboard yang interaktif yang lebih menarik minat pengguna dalam meneroka topik dalam 

data kemarahan. Maklum balas pengguna yang dikumpulkan melalui Google Form juga boleh 

diperbaiki dengan menghantar borang kepada pengguna dalam masa yang panjang. Hal ini 

menyebabkan kutipan pengguna hanyalah sebanyak 18 orang sahaja. 

 

KESIMPULAN 

 

Pembangunan algoritma LDA dan BERTopic menyediakan pendekatan yang berbeza untuk 

menjana topik daripada data teks dan boleh dipilih berdasarkan keperluan projek dan pilihan 

pengguna. LDA lebih mudah untuk dilaksanakan dan difahami, manakala BERTopic 

menawarkan prestasi yang lebih baik dan pemahaman topik yang lebih mendalam dengan 

menggunakan model BERT yang kompleks. Secara kesuluruhannya, sistem BERTopic ini 

telah berjaya dibangunkan dengan menggunakan data yang telah dikaji dan diperolehi. 

Objektif kajian dan keperluan yang telah ditetapkan sebelum ini telah berjaya dicapai. 

Walaupun terdapat beberapa halangan, ia berjaya diatasi menggunakan pelbagai cara. 

Diharapkan sistem ini dijadikan titik kajian untuk kajian lain pada masa hadapan. 

Kekuatan Sistem 

Kedua-dua algoritma ini berjaya dalam mengesan topik yang terdapat dalam teks yang 

diberikan, lalu menjana kategori penyebab kemarahan tersebut. Sumbangan projek ini juga 

adalah menghasilkan perbandingan di antara teknik pemodelan topik seperti LDA dan juga 

BERTopic. Manakala pembangun sistem menggunakan Visual Studio Code dan juga 

Streamlit adalah salah satu kekuatan dalam projek ini. Apabila sorotan susastera dilakukan, 

tiada sistem pemodelan topik menggunakan teknik LDA dan BERTopic yang dijumpai. Jadi, 

projek ini telah membina templat untuk pemodelan topik. Pengguna yang lain boleh 

menggunakan system ini untuk menganalisis bukan sahaja mengenai topik kemarahan, 

bahkan menganalisis topik yang lain seperti dalam kategori industri makanan atau kesihatan. 

 

Kelemahan Sistem 

Kekangan projek ini adalah algoritma LDA dan juga BERTopic agak mencabar kerana 

kekurangan info dan penerangan yang tepat akan cara untuk membina kedua-dua algoritma 

ini. Pengeluaran yang dikeluarkan dalam sistem juga mempunyai perbezaan setiap kali 

menjalankan kod terutamanya pengeluaran BERTopic. Hal ini mungkin kerana terdapat 

beberapa topik yang tersembunyi dalam satu topik yang menggabungkan banyak perkataan 

rawak. Pemilihan parameter yang tepat juga memberikan kekangan yang penting dalam 

projek ini. Larasan parameter untuk LDA seperti bilangan topik, alfa dan beta untuk 

mendapatkan topik yang lebih koheren. Untuk BERTopic, pemilihan model yang bersesuaian 

dengan domain juga penting untuk memastikan hasil pengeluaran berkualiti dan senang untuk 

difahami oleh pengguna. Visualisasi yang dikeluarkan oleh BERTopic juga adalah kurang 

menepati cita rasa yang sesuai dalam konteks reka bentuk. 

